ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ՆՈՅԵՄԲԵՐԻ 4-Ի N 1419-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

	      1․ ՀՀ ֆինանսների նախարարություն
	15.05.2025թ.

	
	01/9-1/10858-2025

	1. Նախագծի 1-ին կետի 10-րդ և 11-րդ ենթակետով նախատեսվում է սահմանել, որ ճանապարհների հիմնանորոգման, վերակառուցման և միջին նորոգման ծրագրերում ներառված լինելու, այդ աշխատանքների կատարման պայմանագրերի վաղաժամկետ լուծման դեպքում ամառային պահպանման մասով իրականացվում են միայն ճանապարհի անցանելիության ապահովման աշխատանքներ՝ պետական ճանապարհային մարմնի ղեկավարի հրամանով սահմանված պահանջներին համապատասխան, իսկ «վատ» վիճակում գտնվող ճանապարհների ամառային պահպանումը նախատեսում է՝ երթևեկելի մասին ներկայացվող պահանջներից բացի, ամառային պահպանման բոլոր պահանջները, թույլատրվում է նաև կոպճային կամ խճային նյութերի կիրառմամբ կամ հարթեցման աշխատանքների միջոցով ապահովել ճանապարհի երթևեկամասի բավարար անցանելիությունը և ավտոմոբիլային տրանսպորտի անխափան երթևեկությունը:
Սակայն ՀՀ կառավարության 04.11.2010թ. N 1419-Ն որոշման (այսուհետ՝ Որոշում) հավելվածի 19-րդ կետով սահմանված է, որ հիմնանորոգման, վերակառուցման, միջին նորոգման ենթակա ավտոմոբիլային ճանապարհների ցանկում ներառված ճանապարհահատվածները ընթացիկ ամառային պահպանման ենթակա չեն և 21-րդ կետի համաձայն դրանք ենթակա են միայն ձմեռային պահպանման: 
Ելնելով վերոգրյալից, առաջարկում ենք վերանայել Նախագծի 1-ին կետի 10-րդ և 11-րդ ենթակետով առաջարկվող փոփոխությունների և Որոշման 19-րդ և 21-րդ կետերով սահմանված կարգավորումների հակասությունները:
	Ընդունվել է։
Նախագիծը խմբագրվել է։

	2. Նախագծի 1-ին կետի 12-րդ ենթակետով նախատեսվում է սահմանել, որ ընթացիկ տարում հաջորդ տարվա բյուջետային հայտի նախապատրաստման համար պատասխանատուի կողմից կատարվում է ավտոմոբիլային ճանապարհների վիճակի գնահատում, որը ճշգրտվում է մինչև ընթացիկ տարվա հուլիսի 15-ը։
Սակայն հաշվի առնելով Ֆինանսատնտեսական նախարարական կոմիտեի 16.05.2025թ. նիստի 17-րդ հարցով քննարկվող «Հայաստանի Հանրապետության վարչապետի 2025 թվականի N36-Ա որոշման մեջ փոփոխություններ կատարելու մասին» ՀՀ վարչապետի որոշման նախագիծը, որով նախատեսվում է 2026 թվականի բյուջետային գործընթացի շրջանակներում բյուջետային հայտերի ներկայացման վերջնաժամկետը սահմանել մինչև ընթացիկ տարվա հուլիսի 1-ը (օգոստոսի 7-ի փոխարեն)` առաջարկում ենք վերանայել Նախագծի 1-ին կետի 12-րդ ենթակետում «մինչև ընթացիկ տարվա հուլիսի 15-ը» ձևակերպումը:
	Ընդունվել է։
Նախագիծը խմբագրվել է։

	3. Նախագծի 1-ին կետի 17-րդ ենթակետով առաջարկվող փոփոխությամբ սահմանվում է, որ ավտոմոբիլային ճանապարհների դիտարկումների պարբերականությունը չի կարող պակաս լինել ամսական 2 անգամից:
Այդ կապակցությամբ նշենք, որ նման պարբերականություն սահմանելը «Ճանապարհային դեպարտամենտ» հիմնադրամի պահպանման ծախսերում, առնվազն ներքին գործուղումների և վառելիքի գծով ծախսերի մասով, կարող է առաջացնել լրացուցիչ ֆինանսավորման անհրաժեշտություն (թեկուզև նախագծի հիմնավորմամբ նշվել է, որ նախագծի ընդունումը լրացուցիչ ֆինանսական միջոցների հատկացման, ինչպես նաև պետական բյուջեի ծախսերում փոփոխություններ կատարելու անհրաժեշտություն չի առաջացնում): Ուստի, առաջարկում ենք հստակեցնել Նախագծի 1-ին կետի 17-րդ ենթակետով առաջարկվող փոփոխության մասով ՀՀ պետական բյուջեի ծախսերի վրա ազդեցության գնահատումը:
	Ընդունվել է։
Ներկայում Հիմնադրամի աշխատողների ներքին գործուղումների և վառելիքի գծով ծախսերի կեսից ավելին իրականացվում է «Ճանապարհային դեպարտամենտ» հիմնադրամի ձեռնարկատիրական գործունեության արդյունքում առաջացող եկամուտների հաշվին, առանց նշված միջոցների օգտագործման հնարավոր չէ իրականացնել Հիմնադրամին Դրամաշնորհի պայմանագրով պատվիրակված ծրագրերի իրականացումը՝ ամբողջ ծավալով: 2025թ ընթացքում ևս այդ միջոցների հաշվին կկատարվեն Որոշման նախագծով առաջարկվող փոփոխության արդյունքում առաջացող գործուղման և վառելիքի գծով ծախսերը:
Միաժամանակ, որոշման նախագծի ընդունումից հետո, հաջորդող բյուջետային տարիների համար անհրաժեշտ կլինի քննարկել նշված ծախսերի գծով Պետական բյուջեով նախատեսվող ֆինանսական միջոցների ավելացման հարցը:  

	2․ ՀՀ ներքին գործերի նախարարություն
	21․05.2025թ.

	
	43/6/129600-25

	Աաջարկվում է որոշման N 1 հավելվածը լրացնել հետևյալ բովանդակությամբ 55․1-ին կետով․ «55․1․ Կապալառու կազմակերպությունը պայմանագրի կնքման օրվանից հետո մեկ ամսվա ընթացքում մշակում, Ներքին գործերի նախարարության հետ համաձայնեցնում և հաստատում է արտակարգ իրավիճակներում գործելու պլանը։»։

	Չի ընդունվել։
2010 թ. նոյեմբերի 4-ի N 1419-Ն որոշման N 1 հավելվածի 61-րդ կետի համաձայն՝ պետական ճանապարհային մարմնի ղեկավարի կողմից ստեղծվում է աշխատանքային խումբ, որը չափագրում, գնահատում է հրատապ աշխատանքների իրականացման համար անհրաժեշտ նորոգման աշխատանքների ծավալները և կազմում է թերությունների ակտ: Կապալառուն ելնում է աշխատանքային խմբի կողմից մշակված թերությունների ակտից և ինքնուրույն փաստաթուղթ չի մշակում:
  Բնականաբար, Կապալառուն աշխատանքների ընթացքում առաջնորդվում է նաև «Արտակարգ իրավիճակներում բնակչության պաշտպանության մասին» ՀՀ օրենքի համաձայն՝ ՀՀ կառավարության կողմից հաստատված արտակարգ իրավիճակների հետևանքների նվազեցման ու վերացման, բնակչության պաշտպանության ծրագրերով սահմանված պահանջներով:
Միաժամանակ, «Արտակարգ իրավիճակներում բնակչության պաշտպանության մասին» ՀՀ օրենքի 11-րդ հոդվածի 1-ին մասի 7-րդ կետի համաձայն՝ պետական մարմինների և տեղական ինքնակառավարման մարմինների, կազմակերպությունների աղետների ռիսկի կառավարման կամ արտակարգ իրավիճակներում գործելու պլանների մշակման, համաձայնեցման, կիրարկման և այդ գործընթացի նկատմամբ մշտադիտարկման կարգը պետք է հաստատվի ՀՀ կառավարության կողմից, որը դեռևս գտնվում է մշակման գործընթացում։ Ուստի առաջարկվում է հարցին անդրադառնալ համապատասխան կարգի հաստատումից հետո։

	3․ ՀՀ բարձր տեխնոլոգիական արդյունաբերության նախարարություն
	15.05.2025թ.

	
	01/17․2/3945-2025

	1. Հաշվի առնելով, որ Նախագծի 1-ին կետի 8-րդ ենթակետով առաջարկվում է Հայաստանի Հանրապետության կառավարության 2010 թվականի նոյեմբերի 4-ի N 1419-Ն որոշման (այսուհետ՝ Որոշում) հավելվածի վերնագիրը շարադրել նոր խմբագրությամբ, հետևաբար, անհրաժեշտ է նաև խմբագրել Որոշման 1-ի կետը՝ ներքին հակասություններից խուսափելու համար:
	Ընդունվել է։
Նախագծի 1-ին կետը լրացվել է 10-րդ ենթակետով։

	1. Նախագծի 1-ին կետի 4-րդ ենթակետով Որոշման մեջ լրացվող նոր՝ N 2 հավելվածի (այսուհետ՝ N 2 հավելված) 3-րդ կետում «սույն որոշման 4-րդ հավելվածով» բառերն անհրաժեշտ է փոխարինել «սույն հավելվածի 4-րդ գլխով» բառերով, քանի որ ավտոմոբիլային ճանապարհների վրա գտնվող` առանձին պահպանման հանձնվող կամուրջների պահպանման կապալառու կազմակերպությունների ձեռքբերման մրցույթների մասնակիցներին ներկայացվող նվազագույն տեխնիկական պահանջները սահմանվում են նշված գլխով:
	Ընդունվել է։
Առաջարկող փոփոխությունը կատարվել է։


	1. N 2 հավելվածի կետերն անհրաժեշտ է համարակալել հաջորդական համարակալմամբ՝ հաշվի առնելով «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջները:
	Ընդունվել է։
 Հավելվածի համարակալումը համապատասխանեցվել է «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջներին։

	1. N 2 հավելվածի 7-րդ (սխալ համարակալմամբ 2-րդ գլխի 3-րդ կետ) կետում «(Ձև N 1)» ձևակերպումն անհրաժեշտ է փոխարինել «(Ձև N 2)» ձևակերպմամբ, քանի որ կամրջի պահպանման տիպային մատյանի ձևը հաստատված է Ձև N 2-ով:
	Ընդունվել է։
Առաջարկող փոփոխությունը կատարվել է։


	1. N 2 հավելվածի 13-րդ կետում «պահպանման» բառից առաջ անհրաժեշտ է լրացնել «կամրջի» բառը։
	Ընդունվել է։
Առաջարկող փոփոխությունը կատարվել է։

	1. Նախագծի 1-ին կետի 5-րդ ենթակետով Որոշման մեջ լրացվող նոր՝ N 3 հավելվածի  7-րդ կետում «մատյան» բառից հետո անհրաժեշտ է լրացնել «(Ձև N 2)» ձևակերպումը՝ հաշվի առնելով «Նորմատիվ իրավական ակտերի մասին» օրենքի 13-րդ հոդվածի 9-րդ մասի պահանջները: 
	Ընդունվել է։
Առաջարկող փոփոխությունը կատարվել է։

	1. Նույն կետում «սույն կարգի N 2-ում (այսուհետ՝ Աղյուսակ N 2)» ձևակերպումն անհրաժեշտ է փոխարինել «սույն կարգի N 2 աղյուսակում (այսուհետ՝ Աղյուսակ N 2)» ձևակերպմամբ:
	Ընդունվել է։
Առաջարկող փոփոխությունը կատարվել է։

	4. Քաղաքաշինության կոմիտե
	02.05.2025թ.

	
	01/18.1/7229-2025

	Դիտողություններ և առաջարկություններ չկան։
	

	5. Քաղաքաշինության, տեխնիկական և հրդեհային անվտանգության
 տեսչական մարմին
	15․05․2025թ.

	
	ՔՏՄ/06.1.3/12711-25

	Դիտողություններ և առաջարկություններ չկան։
	

	6. Արագածոտնի մարզպետարան
	08.05.2025թ.

	
	01/5.2/03198-2025

	Դիտողություններ և առաջարկություններ չկան։
	

	7․ Արարատի մարզպետարան
	12.05.2025թ.

	
	01//03139-2025

	Դիտողություններ և առաջարկություններ չկան։
	

	8. Արմավիրի մարզպետարան
	02.05.2025թ.

	
	01/7/03412-2025

	Դիտողություններ և առաջարկություններ չկան։
	

	9. Գեղարքունիքի մարզպետարան
	02.05.2025թ.

	
	01//3759-2025

	Դիտողություններ և առաջարկություններ չկան։
	

	[bookmark: _Hlk183021137]10. Լոռու մարզպետարան
	12.05.2025թ.

	
	01/108,4,2/04143-2025

	Դիտողություններ և առաջարկություններ չկան։
	

	11. Կոտայքի մարզպետարան
	08.05.2025թ.

	
	01/03/04293-2025

	Դիտողություններ և առաջարկություններ չկան։
	

	12. Շիրակի մարզպետարան
	02.05.2025թ.

	
	01//03968-2025

	[bookmark: _Hlk182234244]ՀՀ կառավարության որոշման նախագծում կատարել հետևյալ փոփոխությունները.
Հավելված 1-ի, 7-րդ կետը խմբագրել հետևյալ կերպ. սույն որոշման N 1 հավելվածը՝ սույն որոշման հավելվածի։
	Ընդունվել է։
Նախագծի 1-ին հավելվածում նման բովանդակությամբ կետ չի գտնվել

	Հավելված 2-ի 4-րդ կետը խմբագրել հետևյալ կերպ. սույն որոշման N 1 հավելվածը՝ սույն որոշման հավելվածի։
	Չի ընդունվել։
Նախագծի 2-րդ հավելվածում նման բովանդակությամբ կետ չի գտնվել

	13. Սյունիքի մարզպետարան
	02.05.2025թ.

	
	01/05.8/03209-2025

	Դիտողություններ և առաջարկություններ չկան։
	

	14.  Վայոց ձորի մարզպետարան
	07.05.2025թ.

	
	01/06.4/2832-2025

	Դիտողություններ և առաջարկություններ չկան։
	

	15. Տավուշի մարզպետարան
	06.05.2025թ.

	
	01//02308-2025

	Դիտողություններ և առաջարկություններ չկան։
	

	[bookmark: _Hlk183021256]16. Երևանի քաղաքապետարան
	27.05.2025թ.

	
	01/61761-25

	Դիտողություններ և առաջարկություններ չկան։
	

	17. ՀՀ արդարադատության նախարարություն
	04.07.2025թ.

	
	/27.3/28820-2025

	Նախագծով նախատեսվում են մի շարք ծավալուն փոփոխություններ և լրացումներ իրականացնել Հայաստանի Հանրապետության կառավարության 2010 թվականի նոյեմբերի 4-ի N 1419-Ն որոշման մեջ, մինչդեռ պահպանված չեն «Նորմատիվ իրավական ակտերի մասին» օրենքով սահմանված օրենսդրական տեխնիկայի մի շարք կանոններ, որոնք կարող են առաջացնել բազմաթիվ խնդիրներ պաշտոնական ինկորպորացման ժամանակ, ուստի առաջարկում ենք ներկայացված Նախագծի փոխարեն, Հայաստանի Հանրապետության կառավարության 2010 թվականի նոյեմբերի 4-ի N 1419-Ն որոշումն ուժը կորցրած ճանաչել և ընդունել նոր իրավական ակտ՝ պահպանելով «Նորմատիվ իրավական ակտերի մասին» օրենքով սահմանված կանոնները։ Նշված փոփոխությունն իրականացնելու դեպքում անհրաժեշտություն կառաջանա նոր իրավական ակտը ներկայացնել պետական-իրավական փորձաքննության։
Միաժամանակ հարկ ենք համարում նշել, որ ՀՀ արդարադատության նախարարության կողմից մշակվել է «Իրավական ակտերի նախագծերի մշակման մեթոդական ձեռնարկ»-ը, որը միտված է աջակցելու իրավաբաններին, պետական, մասնավոր և հասարակական կառույցների մասնագետներին, ինչպես նաև ուսանողներին իրավական ակտերի նախագծման գործընթացում: Ձեռնարկը կարևոր գործիք է իրավական ակտերի մշակման արդյունավետության և որակի բարձրացման համար՝ ապահովելով օրենքով սահմանված պահանջների և չափանիշների կիրառումը: Այն ներառում է իրավական ակտերի նախագծման բոլոր փուլերը՝ սկսած նախնական ուսումնասիրություններից մինչև հանրային քննարկումներ և փորձաքննություն: Այն հասանելի է հետևյալ հղմամբ https://moj.am/page/643:
	Ընդունվել է մասնակի։

ՀՀ արդարադատության նախարարության դիտարկումների հիման վրա Նախագիծը համատասխանեցվել  է «Նորմատիվ իրավական ակտերի մասին» օրենքի պահանջներին, ինչը թույլ կտա հնարավորինս դյուրինացնել պաշտոնական ինկորպորացիայի գործընթացը։
Հաշվի առնելով վերոգրյալը, ինչպես նաև նկատի ունենալով, որ նախագծով  ծավալուն փոփոխություններ կամ լրացումներ չեն կատարվում, իսկ նախագիծը նոր խմբագրությամբ մշակելը և կրկին շրջանառելը կպահանջի բավական երկար ժամանակ և  ոլորտի արդյունավետ կառավարման, առկա խնդիրների կարգավորման նպատակով անհրաժեշտ է հնարավորինս սեղմ ժամկետում ապահովել նշված նախագծի ընդունումը, ուստի նախագծի նոր խմբագրությամբ շարադրելը գտնում ենք ոչ նպատակահարմար։



	Այդուհանդերձ անդրադառնալով Նախագծին հայտնում ենք հետևյալը․
1. Նախագծի 1-ին կետի 2-րդ ենթակետում «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ» բառերից առաջ նշված «2)» թիվն անհրաժեշտ է հանել, այն լրացնելով «որոշման նախաբանը շարադրել նոր խմբագրությամբ» բառերից առաջ:
	Ընդունվել է։
Առաջարկվող փոփոխությունը կատարվել է։

	2. Նախագծով նախատեսվում է Հայաստանի Հանրապետության կառավարության 2010 թվականի նոյեմբերի 4-ի N 1419-Ն որոշման (այսուհետ՝ Որոշում) նախաբանը շարադրել նոր խմբագրությամբ: Առաջարկում ենք նախաբանում հղում կատարել նաև «Նորմատիվ իրավական ակտերի մասին» օրենքի 37-րդ հոդվածին, նկատի ունենալով, որ Նախագծի 1-ին կետի 2-րդ ենթակետով նոր խմբագրությամբ շարադրվող Որոշման վերնագիրը:
	Ընդունվել է։
Նախագծի 1-ին կետի 1-ին ենթակեով որոշման վերնագրի բովանդակությունը խմբագրվել է։ Ուստի  «Նորմատիվ իրավական ակտերի մասին» օրենքի 37-րդ հոդվածին հղում տալու անհրաժեշտություն չկա

	3. Նախագծի 1-ին կետի 3-րդ ենթակետով նախատեսվում է Որոշման 1-ին կետում «հավելված» բառը փոխարինել «հավելված N 1» բառերով, ինչի արդյունքում անհրաժեշտություն կառաջանա հավելվածի վավերապայմաններում կատարել նույնանման փոփոխություն:
Բացի այդ, նշված փոփոխության արդյունքում անհրաժեշտություն կառաջանա Որոշման 1-ին կետի բովանդակությունը խմբագրել՝ համապատասխանեցնելով Որոշման վերնագրին և լիազորող նորմին։
	Ընդունվել է։
Նախագծի 1-ին կետի 3-րդ ենթակետը խմբագրվել է։


	4. Նախագծի 1-ին կետի 4-րդ ենթակետում «1.1 կետով» բառերն անհրաժեշտ է փոխարինել «1.1-ին կետով» բառերով, 5-րդ ենթակետում «1.2 կետով» բառերն անհրաժեշտ է փոխարինել «1.2-րդ կետով» բառերով, 10-րդ ենթակետում «3․1 կետով» բառերն անհրաժեշտ է փոխարինել «3.1-ին կետով» բառերով, 12-րդ ենթակետում «20․1 և 20․2 կետերով» բառերն անհրաժեշտ է փոխարինել «20.1-րդ և 20.2-րդ կետերով» բառերով, 17-րդ ենթակետում «33․1 կետով» բառերն անհրաժեշտ է փոխարինել «33.1-ին կետով» բառերով, 24-րդ ենթակետում «53.2 և 53․3 կետերում» բառերն անհրաժեշտ է փոխարինել «53․2-րդ և 53․3-րդ կետերում» բառերով, 29-րդ ենթակետում «61․1 կետով» բառերն անհրաժեշտ է փոխարինել «61․1-ին կետով» բառերով:
Միաժամանակ հայտնում ենք, որ Նախագծի 1-ին կետի 4-րդ ենթակետով Որոշման մեջ նոր լրացվող 1․1-ին կետի «Հաստատել» բառից առաջ «1․1» թիվն անհրաժեշտ է փոխարինել «1․1» թվով։
Նույն դիտարկումը վերաբերում է Նախագծի 1-ին կետի 5-րդ, 10-րդ, 12-րդ, 17-րդ, 22-րդ, 29-րդ ենթակետերին։
	Ընդունվել է։
Առաջարկվող փոփոխությունները կատարվել են։

	5. Նախագծի 1-ին կետի 9-րդ ենթակետով նոր խմբագրությամբ շարադրվող Որոշման Հավելվածի 1-ին կետն անհրաժեշտ է համարակալել, մասնավորապես «Սույն» բառից առաջ անհրաժեշտ է լրացնել «1.» թիվն և կետադրական նշանը:
	Ընդունվել է։
Առաջարկվող փոփոխությունը կատարվել է։

	6. Նախագծի 1-ին կետի 10-րդ ենթակետից հետո առկա է չհամարակալված պարբերություն, որն անհրաժեշտ է համարակալել՝ պահպանելով «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջները:
Նշվածի արդյունքում անհրաժեշտություն կառաջանա Նախագծի համարակալումը վերանայել:
	Ընդունվել է։
Նախագծի համարակալումը համապատասխանեցվել է «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջներին:

	7. Նախագծի 1-ին կետի 10-րդ ենթակետից հետո առկա է չհամարակալված պարբերություն, որն անհրաժեշտ է համարակալել՝ պահպանելով «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջները:
Նշվածի արդյունքում անհրաժեշտություն կառաջանա Նախագծի համարակալումը վերանայել:
	Ընդունվել է։
Առաջարկվող փոփոխությունները կատարվել են։

	8. Նախագծի 1-ին կետի 17-րդ ենթակետով Որոշման մեջ նոր լրացվող 33․1-ին կետի «ժամկետում» բառն անհրաժեշտ է փոխարինել «ժամկետում։» բառով և կետադրական նշանով, իսկ 22-րդ ենթակետով Որոշման մեջ նոր լրացվող 52․1-ին կետի 1-ին և 2-րդ ենթակետերում «։» կետադրական նշաններն անհրաժեշտ է փոխարինել «.» կետադրական նշաններով։
Նույն դիտարկումը վերաբերում է Նախագծի 1-ին կետի 25-րդ ենթակետով Որոշման հավելվածում նոր լրացվող 53․4-րդ կետի 1-ին ենթակետին։
	Ընդունվել է։
Առաջարկվող փոփոխությունները կատարվել են։

	9. Նախագծի 1-ին կետի 21-րդ ենթակետով նախատեսվում է Որոշման 4-րդ բաժնի վերնագիրը շարադրել նոր խմբագրությամբ:
Նշվածի կապակցությամբ հայտնում ենք, որ Որոշման բաժինների համարակալումներն անհրաժեշտ է վերանայել, հիմք ընդունելով «Նորմատիվ իրավական ակտերի մասին» օրենքի 14-րդ հոդվածի 10-րդ հոդվածը, համաձայն որի՝ նորմատիվ իրավական ակտի բաժիններն ու գլուխները համարակալվում են արաբական թվանշաններով: Բաժիններն ու գլուխները ունենում են վերնագրեր, որոնք պետք է համապատասխանեն դրանց բովանդակությանը: Գլուխների և բաժինների վերնագրերը գրվում են մեծատառերով, և վերնագրերի վերջում որևէ կետադրական նշան չի դրվում:
	Ընդունվել է։
Որոշման գլուխների համարակալումը համապատասխանեցվել է «Նորմատիվ իրավական ակտերի մասին» օրենքի 14-րդ հոդվածի 10-րդ հոդվածի պահանջներին։


	10. Նախագծի 1-ին կետի 22-րդ ենթակետով նախատեսվում է Որոշման հավելվածը լրացնել նոր 52.1-ին կետով, որի ենթակետերի համարակալումն անհրաժեշտ է վերանայել, հիմք ընդունելով «Նորմատիվ իրավական ակտերի մասին» օրենքի 14-րդ հոդվածի 5-րդ մասը, համաձայն որի՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:
	Ընդունվել է։
Նախագծի 1-ին կետի 22-րդ ենթակետով լրացվող 52.1-ին կետի համարակալումը համապատասխանեցվել է «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջներին։

	11. Նախագծի 1-ին կետի 26-րդ ենթակետում անհրաժեշտ է հստակեցնել, թե Որոշման մեջ, որ կետից հետո է նախատեսվում լրացնել նոր Աղյուսակ 4.1-ը:
	Ընդունվել է։
Նախագծի 1-ին կետի 26-րդ ենթակետում հստակեցվել է, որ Աղյուսակ 4.1-ը առաջարկվում է ավելացնել է  53․4-րդ կետից հետո

	12. Նախագծի 1-ին կետի 27-րդ ենթակետով նախատեսվում է Որոշման հավելվածի 55-րդ կետը շարադրել նոր խմբագրությամբ, հետևյալ բովանդակությամբ․
«55. «Արտակարգ իրավիճակներում բնակչության պաշտպանության մասին» Հայաստանի Հանրապետության օրենքով նախատեսված արտակարգ իրավիճակների կամ բնական աղետների (այսուհետ՝ հրատապ աշխատանքներ) հետևանքով առաջացած արտակարգ իրավիճակների դեպքում հրատապ աշխատանքներն իրականացվում են տվյալ տարածաշրջանով անցնող  ավտոճանապարհների ընթացիկ ամառային և ընթացիկ ձմեռային պահպանման աշխատանքներ իրականացնող կապալառու կազմակերպության կողմից՝ գործող պայմանագրի շրջանակներում: Տվյալ տարածաշրջանով անցնող ավտոճանապարհների ընթացիկ ամառային և ընթացիկ ձմեռային պահպանման աշխատանքներ իրականացնող կապալառու կազմակերպության բացակայության կամ տվյալ կազմակերպության մոտ բավարար ռեսուրսների բացակայության դեպքում՝ հրատապ աշխատանքներն իրականացնում են տվյալ  մարզի այլ տարածաշրջանների պահպանման աշխատանքներ իրականացնող կապալառու կազմակերպությունների կողմից:», իսկ Որոշման հավելվածի 5-րդ գլխի վերնագիրն է՝ Բնական աղետների կամ չնախատեսված իրավիճակների՝ հրատապ աշխատանքների մակարդակների գնահատման (աշխատանքների ընդունման) մեթոդաբանություն։
Նշվածի արդյունքում անհրաժեշտություն կառաջանա Որոշման հավելվածի 5-րդ գլխի վերնագրում լրացում կատարել արտակարգ իրավիճակների վերաբերյալ։
	Ընդունվել է։
Որոշման հավելվածի 5-րդ գլխի վերնագրում « ԲՆԱԿԱՆ ԱՂԵՏՆԵՐԻ ԿԱՄ ՉՆԱԽԱՏԵՍՎԱԾ ԻՐԱՎԻՃԱԿՆԵՐԻ» բառերը փոխարինել  «ԱՐՏԱԿԱՐԳ ԻՐԱՎԻՃԱԿՆԵՐԻ ԿԱՄ ԲՆԱԿԱՆ ԱՂԵՏՆԵՐԻ » բառերով


	13. Նախագծով հաստատված Հավելված 2-ի (այսուհետ՝ Հավելված 2) 1-ին կետում «աշխատանքների կատարման» բառերն առաջարկում ենք փոխարինել «աշխատանքների իրականացման» բառերով, նկատի ունենալով Հավելված 2-ի վերնագիրը։ 
Միաժամանակ հայտնում ենք, որ Հավելված 2-ի 1-ին կետում անհրաժեշտ է լրացնել, որ կարգով սահմանվում են նաև պահպանման մրցույթներին մասնակից կապալառու կազմակերպություններին ներկայացվող նվազագույն տեխնիկական պահանջները, հիմք ընդունելով Հավելված 2-ի վերնագիրը և Հավելված 2-ի 4-րդ գլուխը։
Նույն դիտարկումը վերաբերում է Նախագծով հաստատված Հավելված 3-ի (այսուհետ՝ Հավելված 3) 1-ին կետին։
	Ընդունվել է։
Առաջարկվող փոփոխությունը կատարվել է։

	14. Հավելված 2-ի 3-րդ կետում «սույն որոշման 4-րդ հավելվածով» բառերն անհրաժեշտ է փոխարինել «սույն հավելվածի 4-րդ գլխով» բառերով, նկատի ունենալով, որ տեխնիկական պահանջները սահմանված են Հավելված 2-ի 4-րդ գլխով։
	Ընդունվել է։
Առաջարկվող փոփոխությունը կատարվել է։

	15. Հավելված 2-ի 5-րդ կետում կիրառվել է «կամուրջների կոնստրուկտիվ տարրերի (կամրջային մոտեցումներ, ենթակամրջային գոտի, կամրջային պաստառ, թռիչքային կառուցվածքներ (երկաթբետոնյա, բետոնյա և քարե հենարաններ))» բառերը, մինչդեռ Հավելված 2-ի 8-րդ կետի 3-րդ ենթակետի բ պարբերությունով նշվել է, որ կամրջի կոնստրուկտիվ տարրերի, կառույցների, սարքավորումների, համակարգերի խնամքի և ընթացիկ նորոգման ապահովման նպատակով Կապալառուն պարտավոր է իրականացնել Աղյուսակ 2-ով սահմանված աշխատանքները, ուստի հիմք ընդունելով «Նորմատիվ իրավական ակտերի մասին» օրենքի 15-րդ հոդվածի 2-րդ մասը, համաձայն որի՝ նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները` որոշակի հերթականությամբ, անհրաժեշտ է վերոնշյալ դրույթներում ձևակերպումները համապատասխանեցնել միմյանց։
Բացի այդ, հարկ է նկատի ունենալ, որ Աղյուսակ 2-ի վերնագիրն է կամրջի պահպանման ենթակա կոնստրուկտիվ տարրեր  պահպանման համար իրականացվող աշխատանքներ, ուստի այս առումով Հավելված 2-ի 8-րդ կետի 3-րդ ենթակետի «բ» պարբերություն ունի վերանայման կարիք։
Միաժամանակ անհրաժեշտ է Աղյուսակ 2-ի վերնագրում «տարրեր» բառը փոխարինել «տարրերի» բառով, իսկ Աղյուսակ 2-ի 2-րդ սյունակի համարակալումն անհրաժեշտ է վերանայել, հիմք ընդունելով «Նորմատիվ իրավական ակտերի մասին» օրենքի 14-րդ հոդվածի 5-րդ մասը, համաձայն որի՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:
	Ընդունվել է։
Առաջարկվող փոփոխությունը կատարվել է։ Մասնավորապես, հաշվի առնելով, որ կամրջների կոնստրուկտիվ տարրերը նշված են Աղյուսակ 1-ում, ուստի Հավելված 2-ի տեքստում օգտագործվել է «կամրջային տարրեր» բառակապակցությունը

	16. Հավելված 2-ի 7-րդ կետով նշվել է, որ յուրաքանչյուր քաղաքացի իրավասու է տվյալ ավտոմոբիլային ճանապարհների պետական կառավարման մարմնին, կամ պատասխանատուին կամ տվյալ կամրջի պահպանումը իրականացնող կապալառուին իրազեկել կամրջի վիճակի մասին՝ գրավոր, կամ համապատասխան մարմնի (կազմակերպության) (առկայության դեպքում) թեժ գծին զանգահարելով կամ Էլեկտրոնային հարցումների միասնական հարթակի միջոցով:  Նշված թերությունների բնույթի և տեղի վերաբերյալ  տեղեկատվությունը ստանալու օրը կապալառուն անմիջապես տեղեկացնում է պատասխանատուին՝ «Ճանապարհային ցանցի կառավարման համակարգ» բջջային հավելվածի միջով։
Սույն կարգավորումից պարզ չէ, թե պետական կառավարման մարմնի կամ պատասխանատուի կողմից կամրջի վիճակի մասին տեղեկանալուց հետո ինչ գործողություններ են իրականացվելու, ուստի նշված կարգավորումն անհրաժեշտ է հստակեցնել։ 
Նույն դիտարկումը վերաբերում է Հավելված 3-ի 7-րդ կետին։
	Ընդունվել է։
Հավելված 2-ի 8-րդ կետը խմբագրվել է


	17. Հավելված 2-ի 10-րդ կետում նշվում է «սույն որոշման» բառերը, մինչդեռ 13-րդ կետի 1-ին ենթակետում նշվում է «սույն կարգով» բառերը, ուստի անհրաժեշտ է դրանք համապատասխանեցնել միմյանց, հիմք ընդունելով «Նորմատիվ իրավական ակտերի մասին» օրենքի 15-րդ հոդվածի 2-րդ մասի պահանջները։
Նույն դիտարկումը վերաբերում է Հավելված 3-ի 12-րդ կետում կիրառված նույնանման ձևակերպմանը։
	Չի ընդունվել։
Նախագծի 2-րդ հավելվածի 10-րդ կետում նշված «սույն որոշման» բառերը վերաբերում են ՀՀ կառավարության 06․11․2010թ․ թիվ 1419-Ն որոշման հավելվածի 9-րդ կետին, որտեղ սահմանված է, թե որ մարմինն է հանդիսանում միջպետական և հանրապետական նշանակության ավտոճանապարհի պատասխանատու, իսկ 13-րդ կետի 1-ին ենթակետում նշված «սույն կարգով» բառերը վերաբերում են տվյալ հավելվածին։ Նույնը վերաբերում է նաև 3-րդ հավելվածում նշված նույնանման ձևակերպումներին։

	18. Հավելված 2-ի Աղյուսակ 3-ի համարակալումն ամբողջությամբ անհրաժեշտ է վերանայել՝ պահպանելով «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջները։
Նույն դիտարկումը վերաբերում է Հավելված 3-ի Աղյուսակ 3-ի համարակալմանը։
	Ընդունվել է։
Նախագծի 2-րդ և 3-րդ հավելվածների աղյուսակներում համարակալումը համապատասխանեցվել է  «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջներին։

	19. Հավելվածի 18-րդ կետում «անց են կացվում» բառերն առաջարկում ենք փոխարինել «անցկացվում են» բառով։
	Ընդունվել է։
Առաջարկվող փոփոխությունը կատարվել է։

	20. Հավելված 2-ի ամբողջ տեքստում կիրառված «և/կամ» բառերն անհրաժեշտ է վերանայել, հիմք ընդունելով «Նորմատիվ իրավական ակտերի մասին» օրենքի 16-րդ հոդվածի կարգավորումները։
	Ընդունվել է։
Հավելված 2-ի 7-րդ ենթակետի «դ» պարբերությունում «և/կամ» բառերը փոխարինվել է «կամ» բառով։

	21. Հավելված 2-ի 19-րդ կետի 3-րդ ենթակետով նշվել է, որ բացի նշված սեփական մեքենասարքավորումներից` մնացած պահանջվող մեքենասարքավորումների քանակի քսան տոկոսն է թույլատրվում վարձակալել, սակայն պայմանով, որ վարձակալությամբ ձեռք բերվող մեքենասարքավորումները վարձակալության ժամանակահատվածում չեն օգտագործվելու վարձատուի կողմից և/կամ չեն տրամադրվի այլ կազմակերպությանը և/կամ անհատին, մինչդեռ պարզ չէ, թե մնացած պահանջվող սարքավորումները որոնք են և որտեղ են դրանք սահմանված։
	Ընդունվել է։
Հավելված 2-ի 19-րդ կետի 3-րդ ենթակետում հղում է կատարվել կարգի Աղյուսակ N 4-ին, որտեղ սահմանված են պահանջվող մեքենասարքավորումները։



	22. Հավելված 3-ի 3-րդ կետում կիրառված «ՀՀ» բառերն անհրաժեշտ է վերանայել, հիմք ընդունելով «Նորմատիվ իրավական ակտերի մասին» օրենքի 18-րդ հոդվածի 3-րդ մասը։
	Ընդունվել է։
Առաջարկվող փոփոխությունը կատարվել է։

	23. Հավելված 3-ի Աղյուսակ 1-ն անհրաժեշտ է համարակալել։ Միաժամանակ հայտնում ենք, որ Հավելված 3-ի 13-րդ կետում առկա են չհամարակալված պարբերություններ, որոնք անհրաժեշտ է համարակալել։
Բացի այդ, Հավելված 3-ի աղյուսակի համարակալումն անհրաժեշտ է վերանայել՝ պահպանելով «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջները։
	Ընդունվել է։
Հավելված 3-ի համարակալումը համապատասխանեցվել է «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջներին։


	24. Հավելված 3-ի 19-րդ կետի 3-րդ ենթակետում կիրառվել է մեքենասարքավորումները բառը, իսկ 20-րդ կետում մեքենա-սարքավորումներից բառը։ Հիմք ընդունելով Նորմատիվ իրավական ակտերի մասին» օրենքի 15-րդ հոդվածի 2-րդ մասն, անհրաժեշտ է նշված բառերը համապատասխանեցնել միմյանց։

	Ընդունվել է։
Նախագծում կիրարվել է «մեքենասարքավորումներ» բառը


	25. Հավելված 2-ում և Հավելված 3-ում կետերը, ենթակետերը միմյանցից բաժանված են վերջակետերով, ինչն ունի վերանայման կարիք։
	Ընդունվել է։
Հավելված 2-ում և Հավելված 3-ում կետերը, ենթակետերը միմյանցից բացանցել է միջակետով


	18. ՀՀ վարչապետի աշխատակազմ
 Տեսչական մարմինների աշխատանքների համակարգման գրասենյակ
	20.03.2025թ.

	
	02/12.2/8985-2025

	Քննության առնելով «Հայաստանի Հանրապետության ընդհանուր օգտագործման պետական ավտոմոբիլային ճանապարհների ընթացիկ ամառային և ընթացիկ ձմեռային պահպանման աշխատանքների իրականացման, վիճակի գնահատման, Հայաստանի Հանրապետության ընդհանուր օգտագործման պետական ավտոմոբիլային ճանապարհների վրա գտնվող՝ առանձին պահպանման հանձնվող կամուրջների և թունելների պահպանման աշխատանքների իրականացման կարգը, Հայաստանի Հանրապետության ընդհանուր օգտագործման պետական ավտոմոբիլային ճանապարհների և դրանց վրա գտնվող՝ առանձին պահպանման հանձնվող կամուրջների և թունելների պահպանման մրցույթներին մասնակից կապալառու կազմակերպություններին ներկայացվող նվազագույն տեխնիկական պահանջները և պահպանման աշխատանքների ինքնարժեքի հաշվարկման մեթոդաբանությունը, կատարված աշխատանքների ընդունման կարգը, ինչպես նաև բնական աղետների կամ արտակարգ իրավիճակների դեպքում հրատապ աշխատանքների իրականացման, գնահատման և աշխատանքների ընդունման կարգը հաստատելու և Հայաստանի Հանրապետության կառավարության 2010 թվականի նոյեմբերի 4-ի N 1419-Ն որոշումն ուժը կորցրած ճանաչելու մասին» Կառավարության որոշման նախագծի լրամշակված տարբերակը (այսուհետ՝ Նախագիծ), հայտնում եմ հետևյալը.
Նախագծի Հավելված 1-ի 56-րդ կետով սահմանվում է դրույթ առ այն, որ իրականացված հրատապ աշխատանքներն ընդունելու նպատակով պատվիրատուն ձևավորում է ավարտված աշխատանքներն ընդունող հանձնաժողով, որում ընդգրկվում են պատվիրատուի, կապալառու կազմակերպության և շահագրգիռ այլ մարմինների ներկայացուցիչներ: Հանձնաժողովի անդամները ստորագրում են ավարտված աշխատանքներն ընդունող հանձնաժողովի ակտ: 
Վերոգրյալ կարգավորման վերաբերյալ հարկ է նշել, որ համաձայն ուժը կորցված ճանաչվող Կառավարության 2010 թվականի նոյեմբերի 4-ի թիվ N 1419-Ն որոշմամբ սահմանվում է, որ իրականացված հրատապ աշխատանքների հանձնում-ընդունումը կատարվում է 2015 թվականի մարտի 19-ի N 596-Ն որոշմամբ սահմանված կարգով: Ըստ այդմ, հիմք ընդունելով այն հանգամանքը, որ 2015 թվականի մարտի 19-ի N 596-Ն որոշմամբ հստակ կարգավորված է շինարարական աշխատանքներն ընդունող հանձնաժողովի գործունեության, ձևավորման և կազմի (կառուցապատողի, կապալառուի, կառուցապատողի կողմից ներկայացվող քարտեզագրողի, գեոդեզիստի, չափագրողի (հաշվառողի), հողաշինարարի որակավորում ունեցող, տեխնիկական հսկողություն և օրենքով կամ պայմանագրով նախատեսված դեպքերում` հեղինակային հսկողություն իրականացնող անձինք, Հայաստանի Հանրապետության քաղաքաշինության, տեխնիկական և հրդեհային անվտանգության տեսչական մարմնի համապատասխան տարածքային բաժնի (այսուհետ` տարածքային բաժին), մատակարար կազմակերպությունների, ինչպես նաև օրենքով համապատասխան վերահսկողական իրավասություններով օժտված այլ շահագրգիռ պետական մարմինների (այսուհետ` շահագրգիռ պետական մարմին) և իրավասու մարմնի ներկայացուցիչները) հետ կապված դրույթները՝ կարծում եմ, որ առաջարկվող փոփոխությունը լրացուցիչ պարզաբանման կարիք ունի։ 
	ՀՀ կառավարության 2010 թվականի նոյեմբերի 4-ի N 1419-Ն գործող որոշման հավելվածի 57-րդ կետի համաձայն՝ Հրատապ աշխատանքների իրականացման նպատակով՝ առանց շինարարության թույլտվության կատարվում են միայն ՀՀ կառավարության 2015 թվականի մարտի 19-ի N 596-Ն որոշման (այսւոհետ՝ Նախագիծ) Հավելված N 4-ի N 1 ցանկով սահմանված ցածր ռիսկայնության աստիճանի (I կատեգորիայի) դասակարգում ունեցող օբյեկտների (ավտոմոբիլային ճանապարհների մասով) ընթացիկ նորոգման աշխատանքները։ Միաժամանակ, ՀՀ կառավարության 2015 թվականի մարտի 19-ի N 596-Ն որոշման 1-ին հավելվածի 138-րդ կետի համաձայն՝ կառուցված շինության (այդ թվում՝ վերակառուցված, վերականգնված, ուժեղացված, արդիականացված, ընդլայնված) շինարարական աշխատանքների իրականացման ավարտը և, ըստ գործառնական նշանակության, շահագործման ընդունումը փաստագրվում են ավարտական ակտով ․․․․ հաստատված նախագծով նախատեսված՝ շինարարության թույլտվություն պահանջող բոլոր շինարարական-մոնտաժային աշխատանքներն իրականացվելուց և օրենքով ու կարգով սահմանված պահանջներին համապատասխան կապալառուի կողմից ավարտված շինարարական օբյեկտը կառուցապատողին հանձնելուց և կառուցապատողի կողմից այն ընդունվելուց հետո։ 
Հրատապ աշխատանքների շրջանակներում իրականացվում են միայն ցածր ռիսկայնության աստիճանի աշխատանքներ, որոնց դեպքում շիարարության թույտվութուն և շինարարության շահագործման ընդունման փաստագրում չի պահանջվում։ Սակայն հաշվի առնելով հրատապ աշխատանքների իրականացման կարևորությունը Նախագծով հստակ սահմանվել է հանձնաժողովի ձևավորման պահանջ, որը տարբերվում է Որոշման 1-ին հավելվածով նախատեսված  ավարտված շինարարական օբյեկտի շահագործման ընդունումը փաստագրման հետ կապված կարգավորումներից;

	19. ՀՀ վարչապետի աշխատակազմ

	02/12.2/26026-2025

	
	08․08․2025թ․

	Իրավաբանական վարչություն
	

	1․ Նախագծի 1-ին հավելվածի 19-րդ կետի 2-րդ ենթակետով սահմանվում է, որ մրցույթի մասնակիցը պահպանման աշխատանքները իրականացնելու համար պետք է ունենա հիմնական մեքենասարքավորումները՝ աղյուսակ 4-ում նշված քանակով, մինչդեռ պարզ չէ, թե դրանով ի՞նչ հարց է լուծվում՝ հաշվի առնելով, որ այդ քանակը կախված է, թե ինչ ծավալի աշխատանք է իրականացնելու: 
	Սույն դիտարկումը վերաբերելի է նաև նախագծի 2-րդ հավելվածով սահմանված նմանատիպ դրույթին:

	Ընդունվել է։
Նախագծի 1-ին և 2-րդ հավելվածները խմբագրվել են։

		 2․ ՀՀ կառավարության 2010 թվականի նոյեմբերի 4-ի N 1419-Ն մայր որոշման 1-ին կետը ևս անհրաժեշտ է համապատասխանեցնել ներկայացված նախագծի 1-ին կետի 1-ին և 8-րդ ենթակետերով սահմանվող վերտառություններին։
	Ընդունվել է։
Նախագիծը խմբագրվել է։

	Տարածքային զարգացման և շրջակա միջավայրի հարցերի վարչություն
	

	1. Նախագծի 1-ին կետի ՝
1) 3-րդ ենթակետում «հավելված» բառն անհրաժեշտ է փոխարինել «հավելվածի» բառով՝ համաձայն  ՀՀ կառավարության 2010 թվականի նոյեմբերի 4-ի N 1419-Ն որոշման (այսուհետ՝ Որոշում)  1-ին կետի և հետևաբար «հավելված N 1» բառերը փոխարինել «հավելված N 1-ի» բառերով:


	Ընդունվել է։
Նախագծի 1-ին կետի 3-րդ ենթակետում «համաձայն N 1 հավելվածի» ձևակերպումը համապատասխանեցվել է Նախագծի 4-րդ և 5-րդ ենթակետերում նշված ձևակերպումներին։


	2) 8-րդ ենթակետով նախատեսվում է Որոշման վերնագիրը շարադրել նոր խմբագրությամբ: 
Հաշվի առնելով, որ այն չի համապատասխանում Որոշման 1-ին կետին, որով հաստատվում է հավելվածը, առաջարկվում է հավելվածի վերնագիրը և վերոգրյալ կետը համապատասխանեցնել միմյանց:
Միաժամանակ, վերոնշյալ 8-րդ ենթակետի վերնագիրը չի համապատասխանում («պահպանման» բառը բացակայում է) Նախագծի 1-ին կետի 1-ին ենթակետով նոր խմբագրությամբ շարադրվող Որոշման վերնագրին: 
Առաջարկվում է վերջիններս ևս համապատասխանեցնել:
	Ընդունվել է։
Նախագիծը խմբագրվել է։


	3) 14-րդ ենթակետով Որոշման հավելվածի նոր խմբագրությամբ շարադրվող՝
· 20-րդ կետում լրացուցիչ հստակեցման կարիք ունի, թե ինչու՞ է ճանապարհների պահպանումն իրականացվում վատ վիճակում գտնվող ճանապարհահատվածների համար նախատեսված պահանջներին համապատասխան։
· 20.1-ին կետի համաձայն՝ հիմնանորոգման, վերակառուցման կամ միջին նորոգման աշխատանքների կատարման պայմանագրերի վաղաժամկետ լուծման դեպքում՝ այդ ճանապարհահատվածների ամառային ընթացիկ պահպանումն իրականացնում է տվյալ տարածաշրջանի ավտոմոբիլային ճանապարհների պահպանումն իրականացնող կազմակերպության կողմից:
Լրացուցիչ պարզաբանման կարիք ունի, թե ինչու՞ է նկարագրվում ճանապարհների միայն ամառային ընթացիկ պահպանման դեպքը, իսկ ձմեռայինի վերաբերյալ անդրադարձ չկա:
Նույն դիտարկումը վերաբերվում է 20.2-րդ կետին՝ հատկապես հաշվի առնելով, որ Որոշմամբ որևէ բացառություն նախատեսված չէ:
	Ընդունվել է։
Հաշվի առնելով, որ հիմնանորոգման, վերակառուցման ծրագրերում ներառվում են այն ճանապարհները, որոնք գտնվում են վատ վիճակում և մինչև ծրագրերում ընդգրկվելը նրանց պահպանումն իրականացվում է վատ վիճակում գտնվող ճանապարհահատվածների համար նախատեսված պահանջներին համապատասխան։
Միաժամանակ, Նախագծի 13-րդ ենթակետով փոփոխվող որոշման 19-րդ կետի 2-րդ ենթակետը, 14-րդ ենթակետերով խմբագրող 20-րդ կետը և 15-րդ ենթակետով լրացվող 20․1 կետը խմբագրվել են


	4) 18-րդ ենթակետով Որոշման հավելվածի 28-րդ կետի Աղյուսակ N 3-ով նոր խմբագրությամբ շարադրվող «Ընթացիկ ամառային պահպանում» բաժնով նախատեսված աշխատանքների համատեքստում հարկ է նկատի ունենալ, որ դեռևս ՀՀ կառավարության 2023 թվականի օգոստոսի 11-ի նիստի արձանագրության N ԱՔ/66-2023 քաղվածքի 32-րդ կետով Տարածքային կառավարման և ենթակառուցվածքների նախարարին և մարզպետներին  Վարչապետի կողմից հանձնարարվել է՝ ճանապարհն սպասարկող կապալառու ընկերությունների հետ համատեղ ուշադրության կենտրոնում պահել ճանապարհների որակի և սպասարկման հետ կապված հարցերը (մասնավորապես, ամենօրյա ռեժիմով տարվա ցանկացած եղանակին հետևել մաքրությանը, երթևեկելի, եզրային հատվածների հստակ գծանշված լինելուն, ուշադրության կենտրոնում պահել ճանապարհային նշանների, ցուցանակների տեղադրված, անձրևաջրերից և ձնհալից հետո ասֆալտի վրա առաջացած փոսերի վերացված լինելու հանգամանքը)` ստեղծելով երթևեկության համար անվտանգ ճանապարհ՝ Հայաստանի Հանրապետության կառավարության կողմից հաստատված որոշումների համատեքստում և Հայաստանը զբոսաշրջային առումով ներկայանալի դարձնելու նպատակով և, ըստ անհրաժեշտության, ներկայացնել համապատասխան կարգերում փոփոխություններ կատարելու վերաբերյալ առաջարկություններ:
Վերոնշյալ Աղյուսակ 3.-ի համաձայն՝ աղբը և ավելորդ առարկաները վերացվում են հայտնաբերվելուց հետո 3 օրում, փոսերը՝ 7 օրում մինչդեռ վերոգրյալ արձանագրության քաղվածքի 32-րդ կետով հանձնարարվել է ամենօրյա ռեժիմով հետևել ճանապարհների մաքրությանը:
Միաժամանակ, ամառային պահպանման դեպքում երթևեկելի մասի վրա ավազ հայտնաբերվելու դեպքում այն վերացնելու համար ժամկետ է սահմանված 1 օր, իսկ ձմեռային պահպանման դեպքում 3 օր, մինչդեռ 22-րդ ենթակետով որոշման նոր խմբագրությամբ շարադրվող 33.1-ին կետով վերջինիս համար նախատեսված է 15-օրյա ժամկետ:
Հաշվի առնելով վերոգրյալը՝ առաջարկվում է Նախագծով նախատեսել ճանապարհների ամենօրյա պահպանության վերաբերյալ կարգավորումներ:
Բացի այդ, 18-րդ և 19-րդ ենթակետերում «Աղյուսակ N 3» բառերն անհրաժեշտ է փոխարինել «Աղյուսակ 3.» բառերով՝ հաշվի առնելով Որոշման հավելվածի 28-րդ կետը:
	Ընդունվել է։
Թերությունների վերացման ժամկետը վերանայվել է


	5) 24-րդ ենթակետում «Աղյուսակ N 4» բառերն անհրաժեշտ է փոխարինել «Աղյուսակ 4.» բառերով՝ հաշվի առնելով Որոշման հավելվածի 47-րդ կետը:
	
Ընդունվել է։
Առաջարկվող փոփոխությունը կատարվել է։

	6) 26-րդ ենթակետն անհրաժեշտ է նախատեսել 23-րդ ենթակետից առաջ՝ հաշվի առնելով կետերի հաջորդականությունը:
Միաժամանակ, 26-րդ ենթակետով լրացվող 43.4-րդ կետի համաձայն՝ թերությունը վերացնելու օրը կապալառուն տեղեկատվություն է ուղարկում պատասխանատուին, սակայն պարզ չէ, թե տեղեկատվությունը ներկայացվում է «Ճանապարհների տեղեկատու» հավելվածի միջոցով, թե այլ կերպ: 
Առաջարկվում է հստակեցնել:
	Ընդունվել է։
Առաջարկվող փոփոխությունը կատարվել է։
Միաժամանակ 26-րդ ենթակետով լրացվող 43.4-րդ կետը լրամշակվել է։


	7) 27-րդ ենթակետով լրացվող 52.1-ին կետի 3-րդ ենթակետի համաձայն՝ մասնակիցը նվազագույնը պետք է ունենա սույն կարգով նախատեսված հիմնական մեքենասարքավորումներ:
Առաջարկվում է հստակեցնել «նվազագույնը պետք է ունենա հիմնական մեքենասարքավորումներ» ձևակերպումը և պարզաբանել, թե որո՞նք են այդ հիմնական մեքենասարքավորումները:

	Ընդունվել է։
Ավտոճանապարհների ընթացիկ ամառային և ընթացիկ ձմեռային պահպանման աշխատանքներն իրականացնելու համար անհրաժեշտ մեքենա-սարքավորումների տեսակին, քանակին, իրավական կարգավիճակին ներկայացվող նվազագույն պահանջները սահմանված են Որոշման 53-րդ կետով։  

	1. Նախագծի 2-րդ հավելվածի ՝
1) 6-րդ կետում թունելների խնամք ձևակերպումը հստակեցման կարիք ունի:










	Ընդունվել է։
Նախագծի 2-րդ հավելվածի 3-րդ կետի համաձայն՝ թունելների պահպանման հիմնական սկզբունքն է` թունելների կառույցների, սարքավորումների և այլ տարրերի վնասվածքների առաջացման կանխարգելումը, որի համար պետք է իրականացնել թունելների զննման, հսկողության, խնամքի և ընթացիկ նորոգման աշխատանքներ:
Նախագծի 2-րդ հավելվածի 4-րդ կետի 3-րդ ենթակետում թվարկված են թունելի խնամքի (թունելի լվացման, աղբի, ձյան և սառույցի հեռացման, հակահրդեհային համակարգի, օդափոխության համակարգի, լուսավորման համակարգի, կապի և ազդանշանային համակարգի շահագործման համար անհրաժեշտ վիճակում գտնվելու ապահովվում) և ընթացիկ նորոգման աշխատանքները։

	2) 7-րդ կետի համաձայն՝ կապալառուն պարտավոր է վարել թունելի պահպանման աշխատանքների մատյան (այսուհետ՝ Մատյան), մինչդեռ հավելվածի այլ կետերում, օրինակ 9.2-րդ ենթակետում հիշատակվում է նաև Կապալառուի մատյան ձևակերպումը:
Առաջարկվում է առաջնորդվել միօրինակ ձևակերպմամբ, եթե վերոնշյալ մատյանները նույնն են:

	Ընդունվել է։
Առաջարկվող փոփոխությունը կատարվել է։



	3) 9-րդ կետի՝
· 3-7-րդ ենթակետերում նախատեսված են համապատասխան աշխատանքներ, մասնավորապես՝..... պետք է ստուգվի, պետք է գրանցում կատարվի, մինչդեռ հստակեցված չէ, թե ու՞մ կողմից և ի՞նչ պատասխանատվության միջոցներ են կիրառվելու վերոնշյալ աշխատանքները չկատարելու դեպքում:
· ենթակետերի համարակալումն անհրաժեշտ է վերանայել:
· 6-րդ ենթակետի վերնագիրը շարահյուսության տեսանկյունից խմբագրման կարիք ունի:
Միաժամանակ, լրացուցիչ պարզաբանման կարիք ունի, թե որո՞նք են թունելային շինությունները:
	Ընդունվել է։
9-րդ կետի 3-7-րդ ենթակետերում նշված պահանջները պարտադիր են թունելները սպասարկող կազմակերպությունների համար։ Նշված պահանջների չկատարումն կառաջացի համապատասխան գնման պայմանագրով նախատեսված պատասխանատվության միջոցները: 

Միաժամանակ, թունելը համալիր ստորգետնյա (կամ ստորջրյա) համալիր ինժեներական շինություն է՝ նախատեսված տրանսպորտային միջոցների անցման (երթևեկության) համար, իսկ թունելային շինությունները դրանք թունելի և թունելի մուտքային հատվածներում առկա բազմաթիվ շինություններն են՝ ճակատամուտքեր և մուտքային/ելքային թեքահարթակներ, պաշտպանիչ գոտում գտնվող՝ խուցերը, խորշերը, սպասարկման անցուղիները, հակահրդեհային պատնեշները, ջրահեռացման համակարգերը և այլ բազմաթիվ շինություններ

	13-րդ կետի 1-ին ենթակետում անհրաժեշտ է հստակեցնել, թե պահպանման դիտարկումներն ո՞ւմ կողմից են իրականացվելու՝ հաշվի առնելով, որ 9-րդ կետի 1-ին ենթակետի համաձայն՝ դրանք իրականացվում են ամեն օր կապալառուի հերթափոխի պետի կողմից:
	Ընդունվել է։
2-րդ հավելվածի 13-րդ կետի 1-ին ենթակետը խմբագրվել է

	     3․ 1-ին և 2-րդ հավելվածներում առկա մատյանների վարումն (Կապալառուն պարտավոր է վարել կամրջի պահպանման աշխատանքների մատյան, Թունելի պահպանման աշխատանքներ կատարող կապալառուն պարտավոր է վարել թունելի պահպանման աշխատանքների մատյան) առաջարկվում է կազմակերպել թվային միջավայրում՝ էլեկտրոնային տարբերակով և բացառել դրանք թղթային տարբերակով վարելը՝ հաշվի առնելով Հայաստանի Հանրապետության թվային վերափոխման, թվային (էլեկտրոնային) հասարակության և տնտեսության ձևավորման ուղղությամբ իրականացվող բարեփոխումներն ու ծրագրերը:
	Ընդունվել է։
        Նախագծի 1-ին և 2-րդ հավելվածները խմբագրվել են։


	4․ Առաջարկվում է խմբագրել Նախագծի հիմնավորման «Կապը ռազմավարական փաստաթղթերի հետ» բաժինը՝ հաշվի առնելով, որ 3-րդ և 4-րդ նախադասությունները:
	Ընդունվել է։
Նախագծի հիմնավորումը խմբագրվել է։



